
CAP. VI. 
17

45 Perchè seggiæ figgi de vostru Puæ che u l’è ne
u sê, u quæ u fa lüxî u sû surva i buin e surva i cattivi,
е cieuve pe i giüsti e pe i cattivi.

46 Perchè se amæ quelli che v’aman, che premiu
avieì vui? nu fan u mæximu i pübblicani?

47 E se salüieì sulu i vostri fræ, cose fæ de ciü di
âtri? nu fan a mæxima cosa i gentili?

48 Vuì seggiæ dunque perfetti cumme l’è perfettu
u vostru Рuæ che u l’è in sê.


CAP. VI.
AМIÆ de nu fà ê vostre opere bunhe in prezensa di
ommi per ese visti da lu, perchè âtrimenti nu
saî[sic] premiæ da u vostru Рuæ che u l’è in sê.

2 Dunque quandu ti fæ limoxina nu sünâ a trumba
davanti a ti, cumme fan i ipocriti in tê scinagoghe e
stradda per ese onuræ da i ommi; in veitæ ve diggu
che questi han zà risevüu u so premiu.

3 Ma ti quandu ti fæ limoxina, a to man sinistra a
nu sacce quellu che fa a to man drita:

4 De moddu che a to limoxina a segge segretta, e u 
to Puæ che u vedde ne u segrettu u te ne dâ a ricumpensa.

